
მონიტორინგის ანგარიში

„სოციალური რეაბილიტაციის და ბავშვზე ზრუნვის 2015 წლის სახელმწიფო პროგრამის“ მომსახურებათა გეგმიური ვიზიტის ფარგლებში, 2015 წლის 27 მაისს  მონიტორინგის ჯგუფმა შეისწავლა ა(ა)იპ ,,ბრეს-საქართველო“-ს (იურიდიული მისამართი:q. Tbilisi, vaJa-fSavelas VII კვარტალი, 4/46; მომსახურების მიწოდების მისამართი: ქ. ქუთაისი, კეკელიძის ქ. 26; საიდენტიფიკაციო კოდი: 205215845.)  ადმინისტირების ქვეშ მყოფი, ქ. ქუთაისის მცირე საოჯახო ტიპის სახლის ,,ტექნიკური რეგლამენტი - ბავშვზე ზრუნვის სტანდარტებითა“ და ,,სოციალური რეაბილიტაციისა და ბავშვზე ზრუნვის 2015 წლის სახელმწიფო პროგრამით“ დადგენილ ნორმებთან შესაბამისობა.


შესწავლის პროცესში მონიტორინგის ჯგუფმა იხელმძღვანელა ,,სოციალური რეაბილიტაციისა და ბავშვზე ზრუნვის 2015 წლის სახელმწიფო პროგრამითა’’ და საქართველოს მთავრობის დადგენილება N66 - ,,ტექნიკური რეგლამენტი - ბავშვზე ზრუნვის სტანდარტებით“.
მონიტორინგის შედეგები
მუხლი1. ინფორმაცია მომსახურების შესახებ
· ,,სააღმზრდელო საქმიანობის ლიცენზირების შესახებ” საქართველოს კანონის მე-9   მუხლის მე-2 მუხლის თანახმად, ა(ა)იპ „ბრეს-საქართველო“ ითვლება ლიცენზირებულად; ადგილზე წარმოდგენილია სააღმზრდელო საქმიანობის განხორციელებისთვის შესაბამისი ლიცენზია. მომსახურებაში ასევე სახეზეა შესაბამის სახელმწიფო ქვეპროგრამაში რეგისტრაციის დამადასტურებელი დოკუმენტი;
· მომსახურების მიერ არ არის წარმოდგენილია დეტალური საინფორმაციო ფურცელი; 
· მომსახურებში სახეზე არ არის სააღმზრდელო პროგრამა;
· მომსახურების შინაგანაწესი არ არის შესაბამისობაში ,,ტექნიკური რეგლამენტი - ბავშვზე ზრუნვის სტანდარტებთან“. აღნიშნული დოკუმენტი არ შეიცავს ინფორმაციას უკუკავშირის/გაპროტესტების პროცედურებისა და  თანამშრომლების, მოხალისეებისა და პრაქტიკაზე მყოფი სტუდენტების ქცევის წესების შესახებ;
· მომსახურებაში უზრუნველყოფილია თითოეული ბენეფიციარის პირადი საქმის წარმოება (პირადი საქმეები შეიცავს: ბენეფიციართა ჯანმრთელობის, განათლების, გამყვანი/მნახველი პირების შესახებ და აღსაზრდელთა პირად ინფორმაციას);
· არ არის წარმოდგენილი პირის სპეციალიზებულ დაწესებულებაში მოთავსებისა და ამ დაწესებულებიდან გაყვანის აღრიცხვის ჟურნალი;
· ბენეფიციართა დროებითი გაყვანის აღრიცხვის ჟურნალი არ არის შესაბამისობაში ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ - საქართველოს შრომის, ჯანმრთელობისა და სოციალური დაცვის მინისტრის ბრძანება N52/ნ-თან; 
· სახეზე არ არის თანამშრომელთა კვალიფიკაციის დამადასტურებელი დოკუმენტაცია, მათთან საქართველოს კანონმდებლობით დადგენილი წესით გაფორმებული ხელშეკრულებები და სამუშაოს აღწერილობები;
· მომსახურების მიერ წარმოდგენილი არ არის აზრის გამოხატვის, უბედური შემთხვევებისა და ძალადობის ფაქტების პასუხად გატარებული ადექვატური ღონისძიებების წერილობითი აღრიცხვისთვის - სპეციალური ჟურნალები;
რეკომენდაცია
· მომსახურებამ უზურუნველყოს სააღმზრდელო პროგრამის შედგენა ,,ტექნიკური რეგლამენტი - ,,ბავშვზე ზრუნვის სტანდარტებით“ დადგენილი ნორმების გათვალისწინებით, რომელშიც გაწერილი იქნება შემდეგი ინფორმაცია: აღზრდის მეთოდიკა და დღის წესრიგი;

· მომსახურებამ უზრუნველყოს დეტალური საინფპორმაციო ფურცლის არსებობა ,,ტექნიკური რეგლამენტი - ბავშვზე ზრუნვის სტანდარტების“ გათვალისწინებით. აღნიშნული დოკუმენტი დეტალურად შეიცავდეს დანართიN1.1-ით განსაზღვრულ ინფორმაციას;
· მომსახურებამ უზრუნველყოს შინაგანაწესის შედგენა ,,ტექნიკური რეგლამენტი - ,,ბავშვზე ზრუნვის სტანდარტებით“ დადგენილი ნორმების გათვალისწინებით, რომელშიც დეტალურად იქნება გაწერილი შემდეგი ინფორმაცია: ბენეფიციართა მხრიდან სოციალურად მიუღებელი ქცევების მართვის მეთოდები; უკუკავშირისა და გაპროტესტების პროცედურები; ინფექციური დაავადებების თავიდან აცილების მიზნით შემუშავებული მექანიზმები; კონფიდენციალურობის დაცვის საკითხები; თანამშრომლების, მოხალისეებისა და პრაქტიკაზე მყოფი სტუდენტების ქცევის წესები;
· მომსახურებამ უზრუნველყოს აზრის გამოხატვის, უბედური შემთხვევებისა და ძალადობის ფაქტების პასუხად გატარებული ადექვატური ღონისძიებების წერილობითი აღრიცხვისთვის - სპეციალური ჟურნალების წარმოება;
· მომსახურებამ უზრუნველყოს თანამშრომელთა კვალიფიკაციის დამადასტურებელი დოკუმენტაციის, მათთან საქართველოს კანონმდებლობით დადგენილი წესით გაფორმებული ხელშეკრულებებისა და სამუშაოს აღწერილობების  ადგილზე არსებობა;
· მომსახურებამ უზრუნველყოს ა) პირის სპეციალიზებულ დაწესებულებაში მოთავსება/გაყვანისა და ბ) დროებითი გაყვანის აღრიცხვის ჟურნალების წარმოება - ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“, საქართველოს შრომის, ჯანმრთელობისა და სოციალური დაცვის მინისტრის ბრძანება N52/ნ-ის შესაბამისად;
მუხლი 2. მომსახურების ინკლუზიურობა
· აღმზრდელების ინფორმაციითა და სოციალური მუშაკების მიერ წარმოებული განვითარების ინდივიდუალური გეგმების მიხედვით დადგინდა, რომ თითოეულ ბენეფიცარს შეძლებისდაგვარად მიეწოდება ინდივიდუალურ საჭიროებებსა და შესაძლებლობებზე დაფუძნებული მომსახურება;
·  მომსახურებაში ამ ეტაპზე არ ხორციელდება ბენეფიციართა მომსახურების ინდივიდუალური გეგმების წარმოება, სადაც დეტალურად უნდა იყოს გაწერილი თითოეული ბენეფიციარის მომსახურების  მიზნები, მათი საჭიროებებიდან გამომდინარე;
· აღსაზრდელებს აქვთ მომსახურებით სარგებლობის თანაბარი შესაძლებლობა. მომსახურების მიწოდების პროცესში დაცულია მათი ბაზისური საჭიროებები;

· მომსახურების მიწოდების პროცესში, ბენეფიციარები დაცულები არიან რაიმე სახის დისკრიმინაციის, უარყოფითი და მიკერძოებული დამოკიდებულებებისგან; 

· აღმზრდელებთან ინტერვიურებისა და ბენეფიციართა დოუკმენტაციის შესწავლის შედეგად დადგინდა, რომ აღსაზრდელები სათანადოდ არ არინ დაცული თემში, დისკრიმინაციისა და სხვადასხვა სახის უარყოფითი დამოკიდებულებებისაგან;

· ბენეფიციარისათვის უზრუნველყოფილია ინდივიდუალურ საჭიროებებზე დაფუძნებული მომსახურების მიწოდება ,,რასის, კანის ფერის, სქესის, ენის, რელიგიის, პოლიტიკური თუ სხვა მრწამსის, ეროვნული, ეთნიკური და სოციალური წარმოშობის, ქონებრივი მდგომარეობის, ბენეფიციარის/მისი კანონიერი წარმომადგენლის ჯანმრთელობის ან სხვა ვითარებისა“;

· მონიტორინგის შედეგად გამოვლინდა, რომ ბენეფიცარები თემში სარგებლობენ ჯანმრთელობის დაცვის ობიექტებით, ზოგადსაგანმათლებლო დაწესებულებებით და  მათი ინეტერსების გათვალისწინებით სოციალური სერვისებით (ე.წ. არაფორმალური განათლება - სპორტული და სხვ. წრეები);
· მომსახურებაში ირიცხება 12 - დან 17 წლამდე ასაკის, შვიდი ბენეფიციარი (2 ვაჟი, 5 გოგონა); 

მუხლი 3. კონფიდენციალობის დაცვა
· მომსახურებაში უზრუნველყოფილია თითოეული ბენეფიციარის კონფიდენციალურად მიჩნეული პირადი ინფორმაციის დაცვა/ხელშეუხებლობა; 

· ბენეფიციარები - ასაკისა და შესაძლებლობების გათვალისწინებით ინფორმირებული არიან კონფიდენციალობასთან დაკავშირებული საკითხების შესახებ; 

· ბენეფიცარები ფლობენ ინფორმაციას იმ შემთხვევების შესახებ, როდესაც საჭიროების შემთხვევაში შესაძლოა დაირღვეს პირადი ინფორმაციის კონფიდენციალობა;

· ბენეფიციართა პირადი საქმეები მომსახურებაში ინახება არახელმისაწვდომ, დაცულ ადგილას, აღმზრდელების ოთახში, რომელიც იკეტება გასაღებით;
· მომსახურებაში არ არის გამოყოფილი სპეციალური ადგილი ბენეფიცარებთან ინდივიდუალურად მუშაობისა და გასაუბრებისათვის, თუმცა მომსახურებაში დაცულია ბენეფიცართა პირადი შეხვედრების კონფიდენციალობა. თითოეულ ბენეფიციარს შესაძლებლობა აქვს ინდივიდუალურად გაესაუბროს მის კანონიერ წარმომადგენელს, ბიოლოგიური ოჯახის წევრს და ა.შ. როგორც უშუალოდ  საკუთარ საძინებელ ოთახში, ასევე შენობის სხვა სივრცეში;

· პერსონალი სრულყოფილად ფლობს ინფორმაციას კონფიდენციალობის დაცვის მნიშვნელობისა და აუცილებლობის შესახებ;
· პერსონალი ფლობს ინფორმაციას როგორ იმოქმედოს იმ შემთხვევაში, როდესაც ორგანიზაცია წყვეტს საქმიანობას და ბენეფიციარები გადადიან სხვა მომსახურებაში ან ბრუნდებიან ბიოლოგიურ ოჯახში;

· მომსახურება ინფორმირებულია, რომ ბენეფიციარის შესახებ ინფორმაციის გავრცელებამდე ბენეფიციარის კანონიერი წარმომადგენლისგან უნდა მოიპოვოს წერილობითი თანხმობა. თუმცა ადმინისტრაციის ინფორმაციით, მსგავს შემთხვევებს მომსახურებაში ადგილი არ ჰქონია, არ გამოვლენილა წერილობითი თანხმობის მოპოვების აუცილებლობა;
მუხლი 4. მომსახურებისას ინდივიდუალური მიდგომა
· მომსახურებაში სახეზეა სოციალური მუშაკების მიერ შედგენილი ინდივიდუალური განვითარების გეგმები და გადასინჯვები. აღნიშნულ გეგმებს/გადასინჯვებს აქვს მომსახურების წარმომადგენლის (აღმზრდელის) ხელმოწერა. პერსონალი ინფორმირებულია გეგმებში გაწერილი მიზნების შესახებ;
· მომსახურების მიერ წარმოდგენილია ბენეფიციართა მომსახურების ინდივიდუალური გეგმები, სადაც გაწერილია ბენეფიციართა არერალისტური მიზნები, აღნიშნული გეგმები არ არის დაფუძნებული სოციალური მუშაკები მიერ შემუშავებული განვითარების ინდივიდუალურ გეგმებზე. წარმოდგენლი გეგმების უმრავლესობა შედგენილია 2014 წელს  ინფორმაცია აღნიშნული გეგმების გადასინჯვების შესახებ მომსახურებაში არ არსებობს;

· დოკუმენტაციის შესწავლისას და ბენეფიციარებთან გასაუბრებისას დადგინდა, რომ  მომსახურების ინდივიდუარი გეგმების შედგენაში მონაწილეობას არ ღებულობენ აღსაზრდელები და მათი კანონიერი წარმომადგენლები;

· მომსახურებას არ აქვს ორგანიზაციის მიერ შემუშავებული შიდა, შეფასების დოკუმენტი, რომლის საშუალებით, დაკვირვების მეთოდთთან ერთად დადგინდება აღსაზრდელთა ძლიერი მხარეები და  საჭიროებები, რაც შემდგომში აისახება აღსაზრდელთა მომსახურების ინდივიდუალურ გეგმებში;
· მომსახურების მიერ წარმოდგენილია მეურვეობისა და მზრუნველობის ორგანოს მიერ მიღებული საოქმო გადაწყვეტილებები - ბენეფიციართა მომსახურებაში ჩარიცხვისა და გამყვან პირ(ი)თა დამტკიცების  შესახებ; 

· ბენეფიციართა პირად საქმეებში არის ინფორმაცია, მათი ჯანმრთელობის  ფორმა №IV-100/ა, განათლებისა  და სოციალიზაციის შესახებ;

რეკომენდაცია
· მომსახურებამ უზრუნველყოს მომსახურების ინდივიდუალური გეგმების შედგენა/წარმოება, სოციალური მუშაკების მიერ შედგენილი განვითარების ინდივიდუალუ გეგმებზე დაფუძნებით;
· მომსახურებამ უზურუნველყოს ბენეფიციართა მომსახურების ინდივიდუალურ გეგმებში რელევანტური მიზნების ასახვა, აღსაზრდელთა ჭეშმარიტი ინეტერსების გათვალისწინებით, აღნიშნული გეგმების გადასინჯვა და ახალი მიზნების დასახვა;
· მომსახურების მულტიდისციპლინარულმა გუნდმა მომსახურების ინდივიდუალური გეგმების შედეგნა/გადასიჯვისას, უზურნველყოს ბენეფიციართა და მათი კანონიერი წარმომადგენლების ჩართვა და ინფორმირება;

მუხლი 5. ემოციური და სოციალური განვითარება
· მომსახურებაში შექმნილია ისეთი გარემო, რომელიც უზრუნველყოფს აღსაზრდელთა ემოციურ და სოციალურ განვითარებას და მათ მომზადებას შემდგომში დამოუკიდებელი ცხოვრებისთვის;
· მომსახურებაში ჩარიცხულ აღსაზრდელთა უმრავლესობას აქვს ალტერნატიული ზრუნვის მომსახურებებში (დიდი ზომის ბავშვთა სახლი, მინდობითი აღზრდა) ცხოვრების, ასევე, ბიოლოგიურ ოჯახში სხვადასხვა ტიპის ძალადობის (ფსიქოლოგიური, ეკონომიური, ფიზიკური) გამოცდილება, რაც ვლინდება ხასიათობრივ და ქცევით თავისებურებებში. მიუხედავად აღნიშნულილ გარემოებისა, კეთილგანწყობას გამოხატავენ როგორც ერთმანეთის, ასევე პერსონალის (დედობილ-მამობილი) მიმართ, მომსახურებაში შეინიშნება დადებითი/პოზიტიური ურთიერთობები;
· ბენეფიციარების ინფორმაციით,  მათ შორის ფიქსირდება ურთიერთშელაპარაკებისა და კამათის შემთხვევები, რაც არასერიოზულ ხასიათს ატარებს და აღმზრდელების ჩარევით მალევე გვარდება. პერსონალის მიერ იოლად ხერხდება ბენეფიციარებს შორის კონფლიქტური სიტუაციების მართვა;

· აღმზრელებთან ინტერვიუირებისა და დოკუმენტაციის შესწავლის შედეგად გაირკვა, რომ ერთ-ერთ აღსაზრდელ გოგონას, რომელსაც აქვს რთული ქცევები უჭირთ მასთან გამკლავება. კერძოდ, გოგონას ახასიათებს თვითდამაზიანებელი, დესტრუქციული, დევიაციური ქცევითი გამოხატულებები როგორც საჯარო სკოლაში ასევე სახლში, სკოლის ადმინიტრაციის ინფორმაციით, არის შემთხვევები, როდესაც იგი ნასვამ მდგომარეობაში მიდის სკოლაში და ადგილი ქონდა ქურდობის ფაქტს, ასვეე ფიზიკურ დაპირისპირებასა და ძალადობას საჯარო სკოლის მოსწავლეებთან. ამ ეტაპზე ბენეფიციარი გადის ფსიქორეაბილიტაციის, იღებს ექიმი- სპეციალისტრი მიერ დანიშნულ მედიკამენტებს; 
· მომსახურების მიერ ხელი ეწყობა ბენეფიცარების სოციალური უნარების განვითარებას, მათ ურთიერთობას თანატოლებთან და ადგილობრივ თემში ინტეგრაციას. აღმზრდელების ინფორმაციით, პირველ ეტაპზე ადგილობრივ თემს ქონდა მცირე საოჯახო ტიპის სახლის აღსაზრდელების მიმართ მიმართ მიუღებლობა, ღიად გამოხატავდნენ უარყოფით დამოკიდებულებას, ადგილი ქონდა დისკრიმინაციის შემთხვევებს. ბენეფიცარები  გარიყულად გრძნობდნენ თავს და ერიდებოდნენ თემის წარმომადგენლებთან ურთიერთობას. ამ ეტაპზე აღნიშნული პრობლემა აღმოფხვრილია. თემსა და  აღსაზრდელთა შორის ურთიერთდამოკიდებულებები შეცლილია უკეთესობისკენ; 
· მოცემულ ეტაპზე, ადგილობრივ თემსა და სახლის ბენეფიციარებს შორის ჩამოყალიბებულია პოზიტიური ურთიერთობები; როგორც ბენეფიცარებთან ინტერვიუირების შედეგად გამოვლინდა, ისინი ინტეგრირებულები არიან თემში, საკმაოდ კარგი დამოკიდებულება აქვთ მეზობლებთან, თანატოლებთან, ზოგადასაგანმანათლებლო დაწესებულებაში და ა.შ. ბენეფიციარებს აქვთ საშუალება დაბადების დღეებზე და სხვადასხვა დღესასწაულებზე დაპატიჟონ თანატოლები, თავად ესტუმრონ მათ და ა.შ.;

· ბენეფიციარები ჩართულნი არიან ყოველდღიურ საქმიანობაში. ისინი ეხმარებიან აღმზრდელებს საოჯახო საქმიანობაში, უვლიან პირად ნივთებს, იცავენ პირად ჰიგიენას, აწესრიგებენ ოთახებს; გოგონები მორიგეობით საქმიანობენ სამზარეულოში; მომსახურებას აქვს ბოსტანი, სადაც თესავენ/მოყავთ სხვადასხვა ბოსტნეულს, მის მოვლა პატრონობაში თითოეული აღსაზრდელი აღმზრდელებთან ერთად აქტიურად არის ჩართული;
·  მომსახურების მიერ უზრუნველყოფილია ბენეფიციარების ისეთი უნარ-ჩვევების შეძენა-განვითარებაზე ზრუნვა (ფუნქციონალური, ყოფითი, სოციალური), რაც აუცილებელია შემდგომში მათი დამოუკიდებელი ცხოვრებისთვის; 

· მომსახურების მიერ ხელი ეწყობა ბენეფიცარებსა და მათ ბიოლოგიურ ოჯახებს შორის კონტაქტების გაძლიერებას, მათი ინტერესების გათვალისწინებით; მომსახურებაში ჩარიცხული აღსაზრდელების უმრავლესობას აკითხავენ ბიოლოგიური ოჯახის წევრები (მომსახურებაში სახეზეა საოქმო გადაწყვეტილებები, სადაც დაფიქსირებულია მნახველი და გამყვანი პირები); 
მუხლი 6. კვება
· კვების პროცესში, ბენეფიციარებს მიეწოდებათ სათანადო რაოდენობის, მრავალფეროვანი საკვები, მათი სურვილის, ასაკისა და ჯანმრთელობის მდგომარეობის  გათვალისწინებით; 

· დღის რეჟიმის მიხედვით, მომსახურებაში კვება არის ოთხჯერადი. სურვილის შემთხვევაში, ბენეფიცარებს აქვთ საშუალება დღის განმავლობაში დამატებით მიიღონ საკვები (მომსახურებაში კვების პროცეს შიმოქმედებს ღია მაცივრის პრინციპი); 

· მომსახურებაში საკვების შეზღუდვა არ გამოიყენება ბენეფიციარისთვის დისციპლინური ზომის სახით; 

· ბენეფიციარების ინფორმაციით, მომსახურება უწყვეტად მარაგდება სასმელად ვარგისი წყლით (მომსახურებას აქვს ავზში წყლის მარაგი); 

· მომსახურებაში არცერთი ბენეფიციარი არ საჭიროებს კვების პროცესში დახმარებას ან დიეტას და განსაკუთრებულ კვებით რაციონს;

მუხლი 7. დასვენებისა და გაჯანსაღების შესაძლებლობები 

· მომსახურების მიერ ხელი ეწყობა ბენეფიციარების ჩართვას სხვადასხვა სახის გასართობ და გამაჯანსაღებელ აქტივობებში, რაც უზრუნველყოფს მათ ფსიქო-ფიზიკურ და სოციალურ განვითარებას. აღსანიშნავია, რომ აღნიშნული ღონისძიებები არ ატარებს სისტემატიურ ხასიათს. პერსონალისა და ბენეფიცარების ინფორმაციით, აღსაზრდელები ძირითდ შემთხვევაში დადიან  საჯარო სკოლის მიერ ორგანიზებულ ექსკურსიებსა და გასვლით ღონისძიებეზე;
· აღსაზრდელები მომსახურებაში თავისუფალ დროს ძირითადად ატარებენ კომპიუტერთან და ტელევიზორთან; 
· ბენეფიციარების ინფორმაციით, რიგ შემთხვევაში აღმზრდელები ითვალისწინებენ მათ სურვილს და აწყობენ ლაშქრობა/ექსკურსიას მახლობლად მდებარე მიდამოებში, ასევე ეძლევათ შესაძლებლობა სკოლის ექსკურსიებზე მონაწილეობის მიღებისათვის;
· მომსახურებაში სახეზეა აღსაზრდელთა ასაკის შესაბამისი, გასართობი, განმავითარებელი, შემეცნებითი დანიშნულების ნივთები. აღსაზრდელთა უმრავლესობას აქვს პლანშეტური კომპიუტერები, მათთვის ხელმისაწვდომია ინტერნეტი და საერთო მოხმარების კომპიუტერი, ასევე აქვთ ველოსიპედები, ბურთი. ასაკის გამო, ისინი ნაკლებად ინტერესდებიან სათამაშოებით. წარმოდგენილია მხატვრული ლიტერატურა, თუმცა არსებული წიგნები მწირია და ნაკლებად შეესაბამება აღსაზრდელთა ინტერესებს;
· მომსახურებაში უზრუნველყოფილია ბენეფიციართა ჯგუფური დასვენება საქართველოს კურორტებზე წელიწადში არანაკლებ 12 დღის განმავლობაში; გასული წლის ზაფხულში აღსაზრდელები ისვენებდნენ ქობულეთში; 
· მომსახურებაში დაბალანსებულია ბენეფიციარების მიერ კომპიუტერის/პლანშეტების გამოყენების დრო; 
რეკომენდაცია
· მომსახურებამ უზრუნველყოს ბიბლიოთეკის განახლება, მრავალფეროვანი მხატვრული ლიტერატურით შევსება;
მუხლი 8. განათლება

· მომსახურების მიერ უზრუნველყოფილია ბენეფიციარების საგანმანათლებლო პროცესში ჩართვა, მათი ასაკისა და შესაძლებლობების გათვალისწინებით;

· ბენეფიციარები ირიცხებიან ქ. ქუთაისის N10 საჯარო სკოლაში;
· ერთი ბენეფიციარი საჭიროებს და შესაბამიოსად მისთვის სკოლაში არსებობს სპეციალური, ინდივიდუალური სასწავლო გეგმა და ადაპტრებულ სასწავლო პროგრამა; 

· საჯარო სკოლის პედაგოგების ინფორმაციით, ბენეფიციარებს აქვთ დაბალი აკადემიური მოსწრება. შვიდი ბენეფიცარიდან - ორი ირიცხება VIII, ორი - IX , ერთი - XI, ერთი - VII  და ერთი - VI კლასებში;
· ბენეფიციარებისთვის, რომლებიც იმყოფებიან საბაზისო განათლების დამამთავრებელ კლასში, დაგეგმილია მათი ჩართვა პროფესიულ სასწავლებელში - ფონდ ,,ნატახტრის’’ ხელშეწყობით; 

· სკოლის პესონალთან სატელეფონო ინტერვიუირების შედეგად გამოვლინდა, რომ სკოლის მხრიდან საკმაოდ დიდი ყურადღება ეთმობა თითოეული ბენეფიციარის სასწავლო მოტივაციის ამაღლებასა და მათ ჩართვას სასკოლო ცხოვრებაში, მათი ინფორმაციით აღსაზრდელები ყოველთვის მომზადებული და მოწესრიგებული მიდიან, როგორც სასკოლო პროცესზე დასასწრებად ასევე სკოლაში დაგეგმილ სხვადასხვს ღონისძიებებზე (შიდა და გასვლითი ღონისძიებები);
· აღმზრდელები სისტემატიურ ზედამხედველობას უწევენ ბენეფიცრების საგანმანათლებლო პროცესზე დასწრებასა და ჩართულობას - სასკოლო ცხოვრებაში; კვირაში ერთხელ და ხშირ შემთხვევაში რამდენიმეჯერ, დედობილ-მამობილი ახორციელებენ ვიზიტს ზოგადსაგანმანათლებლო დაწესებულებაში, ესწრებიან მშობელთა კრებას და თვალყურს ადევნებენ ბენეფიცართა მეცადინეობის პროცესს. მომსახურება ცდილობს ხელი შეუწყოს ბენეფიციარებს სასწავლო მოტივაციის ამაღლებასა და აკადემიური მოსწრების გაუმჯობესებას;

· მომსახურების მიერ უზრუნველყოფილია ბენეფიციარების ჩართვა - სხვადასხვა აქტივობების ე.წ. არაფორმალური განათლების მიღების პროცესში. ერთი აღსაზრდელი დადის ფოლკლორის სახლში, ქართული ხალხური მუსიკის წრეზე, ერთი გოგონა კი - ქართულ ხალხურ ცეკვაზე. ბენეფიცაირს აქვს წარმატებები და პედაგოგმა ჩარიცხა ანსამბლში;
· მომსახურების მიერ უზრუნველყოფილია უფროსი ასაკის ბენეფიციარებთან პროფესიული ორინტაციის განსაზღვრა და მათი გადამზადება. ერთ ბენეფიცარ გოგონასთან დაგეგმილია თმის სტილისტის შემსწავლელი სამ თვიანი კურსის გავლა, არასამთვრობო ორგანიზაციის ,,ადამიანი გაჭირვებაში’’ მიერ იგეგმება ერთი ბენეფიციარის პროფესიული გადამზადება - კულინარიის შესწავლის მიზნით. მეორე ბენეფიცართან დაგეგმილია სამკერვალო საქმის შესწავლა. ერთ-ერთ ბენეფიციარს გავლილი აქვს თმის სტილისიტის კურსი და გამოთქვა სარესტორნო საქმის შესწავლის სურვილი;
· ბენეფიცარები და აღმზრდელები სათანადოდ არ ფლობენ ინფორმაციას - გაეროს „ბავშვის უფლებათა კონვენციით” გათვალისწინებული უფლებებისა და მოვალეობების შესახებ; 

რეკომენდაცია 

· მომსახურებამ უზრუნველყოს დამატებითი ტრენინგის/შეხვედრის დაგეგმვა/განხორციელება, სადაც კომპეტენტური პირი, ბენეფიცარებს დეტალურად გააცნობს „ბავშვის უფლებათა კონვენციით” გათვალისწინებულ უფლებებსა და მოვალეობებს, მათი სამოქალაქო ცნობიერების ამაღლების მიზნით;

მუხლი 9. ჯანმრთელობის დაცვა
· მომსახურებაში სათნადო ყურადღება ექცევა ბენეფიცარების ჯანმრთელობის მდგომარეობას;

· დოკუმენტაციის შესწავლის შედეგად დადგინდა, რომ აღსაზრდელები უზრუნველყოფილნი არიან იმუნიზაციით, თითოეულ მათგანს ჩატარებული აქვს ასაკის შესაბამისი პროფილაქტიკური აცრები;

· თითოეულ ბენეფიციარს, საჭიროების შესაბამისად, მიეწოდება სათანადო სამედიცინო მომსახურება; მიმაგრებული არიან ოჯახის ექიმთან. სისტემატიურად უტარდებათ სამედიცინო პროფილაქტიკური გამოკვლევები. ორგანიზაციასთან გაფორმებული ხელშეკრულების შესაბამისად, ქუთაისისი ერთ-ერთ სტომატოლოგიური პოლიკლინიკის მიერ უზრუნველყოფილია ბენეფიციართა სტომატოლოგიური მომსახურება. ერთი ბენეფიციარი გადის  ექიმი-ნევროლოგის მიერ მითითებულ ამბულატორიულ მკურნალობას; 
· ბენეფიცართა პირად საქმეებში წარმოდგენილია აღსაზრდელთა ჯანმრთელობის მდგომარეობის შესახებ ინფორმაცია (ფორმა №IV-100/ა), რომელიც ყოველ 6 თვეში ერთხელ ექვემდებარება განახლებას;
· მცირე საოჯახო სახლში ჩარიცხული შვიდი (12 -დან 17 წლამდე ასაკის)  ბენეფიციარიდან  2 ვაჟია და 5 გოგონა. მათ აღმზრდელების მიერ, მიეწოდებათ სათანადო ინფორმაცია სექსუალური განათლების, პირადი ჰიგიენის დაცვის, ალკოჰოლის, ნარკოტიკების, თამბაქოს და სხვა მავნე ნივთიერებების გამოყენების მოსალოდნელ შედეგებისა და ჯანსაღი ცხოვრების წესის მნიშვნელობის შესახებ, მიუხედავად ინფორმირებულობისა, ერთი ბენენფიცარი გოგონა თამბაქოს მომხმარებელია;
· მომსახურებაში არ წარმოებს სპეციალური ჟურნალი, უბედური შემთხვევებისა და საპასუხო რეაგირების წერილობით დასაფიქსირებლად; 

რეკომენდაცია
· მომსახურებამ უზრუნველყოს უბედური შემთხვევებისა და საპასუხო რეაგირების წერილობით დასაფიქსირებლად სპეციალური ჟურნალის წარმოება;
მუხლი 10. უკუკავშირისა და გაპროტესტების პროცედურები
· მომსახურებაში აღსაზრდელის ან მისი კანონიერი წარმომადგენლის მიერ უკუკავშირის მიწოდება შესაძლებელია მხოლოდ ღიად, პირადი საუბრების მეშვეობით;

· მომსახურებაში არ არის უზრუნველყოფილი ანონიმური უკუკავშირის გამოხატვის შესაძლებლობა - მომსახურების ხარისხის შესახებ;

· ბენეფიციართა და აღმზრდელების ინფორმაციით,  კომენტარები ღიად განიხილება და მათი შეხედულებები შეძლებისდაგვარად გათვალისწინებულია გადაწყვეტილების მიღების პროცესში; 

· აღმზრდელების ინფორმაციით, უკუკავშირის და პროტესტის გამოხატვის ფორმები არ არის ცნობილი აღსაზრდელთათვის, თუმცა მათ, რიგ საკითხთან დაკავშირებით, შეუძლიათ სიტყვიერად გამოხატონ საკუთარი მოსაზრებები. მიუხედავად აღნიშნული ინფორმაციისა, მონიტორინგის განხორციელების პროცესსში ერთმა ბენეფიციარმა გამოთქვა სურვილი მონიტორინგის სამმრთველოს თანამშრომლებთან გასუბრებისა ისეთი საკითხის შესახებ, რაზეც აღმზრდელებთან ღიად საუბარი უჭირს. კერძოდ, ბავშვი გამოთქვამს ბიოლოგიურ ოჯახში დაბრუნების სურვილს, მიუხედავად იმისა, რომ მომსახურებაში თავს დაცულად გრძნობს;
· მომსახურების მიერ არ არის წარმოდგენილი უკუკავშირის/გაპროტესეტების აღრიცხვისა და  საპასუხოდ გატარებული ღონისძიებების წერილობითი აღრიცხვისთვის სპეციალური ჟურნალი; 
რეკომენდაცია
· მომსახურებამ უზრუნველყოს უკუკავშირის ჟურნალში, ბენეფიციარების, მათი კანონიერი წამომადგენლების კომენტარების/მოსაზრებების/წინადადებებისა და მათ საპასუხოდ გატარებული ღონისძიებების წერილობითი დაფიქსირება;

· მომსახურებამ უზრუნველყოს ანონიმური უკუკავშირის გამოხატვის შესაძლებლობა - ბენეფიციარის, მისი კანონიერი წარმომადგენლისა და ოჯახის წევრის მხირდან;

მუხლი 11. ძალადობისგან დაცვა
· მომსახურებაში ბენეფიციარები დაცულები არიან რაიმე სახის ძალადობისგან. პერსონალთან და აღსაზრდელებთან ინტერვიუირებისას დადგინდა, რომ მომსახურებაში ძალადობის ფაქტს ადგილი არ ქონია; 

· მომსახურების პერსონალი არ იცნობს საქართველოში მოქმედ კანონმდებლობას ძალადობის შესახებ („ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ” საქართველოს კანონი, „ბავშვთა დაცვის მიმართვიანობის (რეფერირების) პროცედურების დამტკიცების შესახებ” შრომის, ჯანმრთელობისა და სოციალური დაცვის მინისტრის, შინაგან საქმეთა მინისტრისა და განათლებისა და მეცნიერების მინისტრის 2010/31/05 ერთობლივი ბრძანება N152/ნ – N496 – N45/ნ), აღნიშნული დოკუმენტი მომსახურებაში არ არსებობს;
· პერსონალი სათანადოდ არ ფლობს აღსაზრდელთა ფსიქო-ემოციურ მდგომარეობისა და რთული ქცევის მართვის ხერხებს/უნარებს,  საჭიროების შემთხევევაში, ფსიქოლოგიური დახმარებისა და კონსულტაციებისათვის მიმართავენ სსიპ სოციალური მომსახურების სააგენტოს, მეურვეობა მზრუნველობის ქ. ქუთაისის ფილიალის ფსიქოლოგს (მიმდინარე პერიოდში გამოკვეთილია ფსიქოსოციალურ მომსახურება საჭიროება, რომელიც მიეწოდება ერთ ბენეფიციარს). აღსანიშნავია, რომ აღსაზრდელმა, რომელსაც მიეწოდება ფსიქოლოგის მომსხურება, ინტერვიუირების პროცესსში აღნიშნა, რომ არ აკმაყოფილებს მას აღნიშნული მომსახურება და ითხოვს ფსიქოლოგის შეცვლას;
·  მომსახურებაში არ წარმოებს ძალადობის ფაქტებისა და პასუხად გატარებული ღონისძიებების წერილობითი აღრიცხვისათვის სპეციალური ჟურნალი; 
რეკომენდაცია

· მომსახურებამ უზრუნველყოს  საქართველოში მოქმედ კანონმდებლობას ძალადობის შესახებ („ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ” საქართველოს კანონი, „ბავშვთა დაცვის მიმართვიანობის (რეფერირების) პროცედურების დამტკიცების შესახებ” შრომის, ჯანმრთელობისა და სოციალური დაცვის მინისტრის, შინაგან საქმეთა მინისტრისა და განათლებისა და მეცნიერების მინისტრის 2010/31/05 ერთობლივი ბრძანება N152/ნ – N496 – N45/ნ), აღნიშნული დოკუმენტი მომსახურებაში  არსებობა და გაცნობა;
· მომსახურებამ უზრუნველყოს ძალადობის ფაქტებისა და პასუხად გატარებული ღონისძიებების წერილობითი აღრიცხვისათვის სპეციალური ჟურნალის წარმოება;

· მომსახურებამ და სოციალურმა მუშაკმა უზრუნველყონ ერთ-ერთი ბენეფიციარისათვის ფსიქოლოგის შეცვლა, აღსაზრდელისა და არსებული მდომარეობის გათვალისწინებით;
მუხლი 12. ზრუნვა და მეთვალყურეობა
· მომსახურებაში განთავსებულია შვიდი აღსაზრდელი (2 ვაჟი, 5 გოგონა), უმცროსი 12 წლის, ხოლო უფროსი 17 წლის. პერსონალისა ინფორმაციით, აღსაზრდელები იმყოფებიან გარდამავალ ასაკში და  აქვთ ასაკისათვის დამახასიათებელი ქცევითი გამოხატულებები, რაც ხშირ შემთხვევაში დევიაციურ და დესტრუქციული ქცევებში იზარდება; 
· მიუხედავად იმისა, რომ მომსახურებას არ აქვს შინაგანაწესი, აღმზრდელებს აქვთ გამოცდილება ბენეფიციარების მხრიდან დესტრუქციული/დევიაციური ქცევების გამოვლინებების დროს, საპასუხოდ ქცევის შეზღუდვის არაძალადობრივი მეთოდების შესახებ. აღსაზრდელების წახალისების მიზნით გამოიყენება ქცევის მართვის პოზიტიური მეთოდები (შექება, დაჯილდოვება, საჩუქარი და სხვ);

· აღსანიშნავია, რომ  მომსახურებაში ჩარიცხულ ერთ ბეენფიციარს აქვს მკვეთრად გამოხატული რთული ქცევები მაგ: ალჰოკოლისადმი მიდრეკილება, ქურდობა, ორივე  სქესის წარმომადგენლების მიმართ ლტოლვა, რაც ცდება ქცევის ნორმებს. მოპოვებული ინფორმაციით, ყოფილა შემთხვევევბი, როდესაც აღსაზრდელი დღის განმავლობაში რამოდენიმე საათი უჩინარდებოდა პარტნიორთან ერთად და სახლში ბრუნდებოდა ფულითა და სხვადასხვა ძვირფასი ნივთებით. აღნიშნულ ინფორმაციას ფლობს, როგორც საჯარო სკოლის პერსონალი, სოციალური მომსახურების ადგილობრივი განყოფილება, ასევე ქ. ქუთაისის საპატრულო პოლიცია. აღმზრდელებისა და აღსაზრდელის კანონიერი წარმომადგენელის ინფორმაციით ქ. ქუთაისის შსს -ს შესაბამის უწყებებს, მიუხედავად მომსახურების წარმომადგენლების მრავალჯერადი რეფერირებისა, რეგირება აღნიშნულ ფაქტებთან დაკავშირებით  არ მოუხდენიათ. 
· მომსახურების მიმწოდებელი ინფორმირებულია როგორ უნდა მოიქცეს აღსაზრდელის გაუჩინარების შემთხვევაში (გონივრულ ვადაში, შეატყობინოს შესაბამის უწყებას/ორგანოს). პერსონალის ინფორმაციით, მსგავს ფაქტს მომსახურებაში ადგილი არ ჰქონია;
რეკომენდაცია

· გამკაცრდეს ბენეფიციარზე კონტროლის მექანიზმი და შემუშავდეს ქცევის მართვის მეთოდები, ბავშვთა პროსტიტუციის თავიდან აცილების მიზნით;
· ბენეფიცარისთვის უზრუნველყოფილი იქნას სრულყოფილი ფსიქოლოგიური მომსახურების შეთავაზება, სექსუალური ორიენტაციისა და იდენტობის  განსაზღვრის მიზნით;
მუხლი 13. დამოუკიდებელი ცხოვრებისთვის მომზადება და მომსახურებიდან გასვლა
· მომსახურების მიერ ხელი ეწყობა ბენეფიციარების მომზადებას დამოუკიდებელი ცხოვრებისთვის;  
· პერსონალი თითოეულ აღსაზრდელს ეხმარება თვითმოვლის უნარების განვითარებაში;
· მომსახურებაში ყურადღება ექცევა  ბენეფიციართა როგორც აკადემიურ მოსწრებას, ასევე პროფესიული ორიენტაციის განსაზღვრას;

· ბენეფიციარები  ჩართულები არიან  პირადი ნივთებისა და სამოსის  ყიდვის პროცესში;

· მომსახურებიდან გასვლის შემთხვევაში,  ბენეფიციარს და/ან მის კანონიერ წარმომადგენლს მისი მოთხოვნის შემთხვევაში ეძლევა მომსახურებაში დაცული პირადი საქმე; 

· მომსახურებიდან გასვლის შემთხვევაში, მომსახურება ხელს უწყობს ბენეფიციარისა და/ან მის კანონიერი წარმომადგენელის ჩართულობას გადაწყვეტილების მიღების პროცესში; აღმზრდელების ინფორმაციით, გადაწყვეტილებას ხშირ შემთხვევებში სოციალური მომსახურების სააგენტოს ადგილობრივი წარმომადგენლები იღებენ;
· მომსახურება ჩართულია ბენეფიციარების სხვა მომსახურებაში გადასვლისა და ოჯახში დაბრუნების პროცესებში, აღმზრდელებისა და სოციალური მუშაკების ინფორმაციით, ამ ეტაპზე არცერთი ბენეფიციარისათვის არ იგეგმება ზრუნვის ფორმის შეცვლა. თუმცა ინტერვიუს პროცესში, ერთ-ერთი ბენეფიციარი ღიად გამოხატავს ბიოლოგიურ ოჯახში დაბრუნების სურვილს;
მუხლი 14. ბენეფიციარზე ორიენტირებული გარემო
· მომსახურება ხორციელდება ისეთ გეოგრაფიულ გარემოში, სადაც ბენეფიციარებს  ადვილად მიუწვდებათ ხელი ჯანმრთელობის დაცვის, განათლებისა  და არაფორმალური განათლების ობიექტებზე; 
· მომსახურებაში არსებული ფიზიკური გარემო  მიმსგავსებულია ოჯახურთან;  
· სახლში არსებული საძინებელი ოთახების რაოდენობა; საერთო მოხმარების ფართი; ოთახების კვადრატულობის გათვალისწინებით შესაბამისობაშია სტანდარტით განსაზღვრულ ნორმებთან;  
· საძინებელ ოთახებში განთავსებულია საკმარისი რაოდენობის  საწოლი, ტუმბო და  კარადა (1 კარადა 2 ბენეფიციარზე). თუმცა არსებული ავეჯი საჭიროებს განახლებას;
· სამზარეულო უზრუნველყოფილია სათანადო აღჭურვილობით, გამწოვი ვენტილაციით, მაცივრით, გამოყოფილია სპეციალური ადგილი მშრალი პროდუქტებისათვის;
· ბენეფიციართა ერთდროული კვებისათვის საკმარისი სასადილო ფართობითა და შესაბამისი ინვენტარით, სახეზეა სათანადო რაოდენობის, ყოველდღიური მოხმარების ჭურჭელი; 
· სამზარეულოში  არსებული სველი წერტილი და კარადები საჭიროებს გაახლება/შეკეთებას; 
· შენობაში  შესაძლებელია ბენეფიციართან ინდივიდუალური მუშაობა, მიუხედავად იმისა, რომ  გამოყოფილი ადგილი  კონფიდენციალური გასაუბრებისა და კონსულტირებისათვის არ არის;
· თითოეული ბენეფიციარი უზრუნველყოფილია პირადი ჰიგიენისათვის საჭირო ინდივიდუალური ნივთებით (მაგ: პირსახოცი, კბილის ჯაგრისი, საპონი, სუფთა თეთრეული და სხვა);
· მომსახურებაში ბენეფიციართა ლოგინების გამოსაცვლელი თეთრეული არასაკმარია და საჭიროებს გაახლება/დამატებას;
· მომსახურებაში არის სამი სველი წერტილი (აბაზანა, პირსაბანი, ტუალეტი, საშხაპე), ერთ -ერთ ტუალეტში არ მუშაობს უნიტაზის ჩამრეცხი და დგას უსიამოვნო სუნი;
· მომსახურება უზრუნველყოფილია სეზონის შესაბამისი ტემპერატურით, ზამთარში სახლის გათბობა უზრუნველყოფილია ცენტრალური გათბობის სისტემით;
· სახლში დამონტაჟებულია წყლის მარაგისათვის სპეციალური ავზი და უზრუნველყოფილია ცხელი/ცივი წყლის უწყვეტი მიწოდება; 
· მომსახურებაში სახეზეა საინფორმაციო და შემეცნებითი დანიშნულების ნივთები (ტელე -აუდიო  და კომპიუტერული ტექნიკა), არსებული მხატვრული ლიტერატურა კი საკმაოდ მწირია;

რეკომენდაცია
· მომსახურებამ უზრუნველყოს სამზარეულო გარნიტურის  (კარადები, სველი წერტილი) და ტუალეტში უნიტაზის, ასევე საძინებლებში განთავსებული ავეჯის შეკეთება/გაახლება;

მუხლი 15. უსაფრთხოება და სანიტარიული მდგომარეობა
· მომსახურებაში უზრუნველყოფილია ტელეფონით სარგებლობა. თითოეულ აღსაზრდელს აქვს პირადი მობილური ტელეფონი;
· თვალსაჩინო ადგილზე გამოკრულია საქართველოს შინაგან საქმეთა სამინისტროს საჯარო სამართლის იურიდიული პირის –„112“, გაზის, ელექტროენერგიის, წყლის და კანალიზაციის მომწოდებელი ადგილობრივი სამსახურების, მეურვეობისა და მზრუნველობის ორგანოს, საქართველოს სახალხო დამცველის აპარატის საკონტაქტო ინფორმაცია; 
· კიბეებსა და აივნებს აქვთ მოაჯირი, შენობაში შენარჩუნებულია სისუფთავე; 

· შენობის გარშემო,  მომსახურების კუთვნილებაში არსებული ბოსტანი და ხეხილიანი ეზო სუფთა, მოწესრიგებულია და დამუშავებულია;

· მალფუჭებადი საკვები ინახება მაცივარში; მედიკამენტები ხელმისაწვდომია მხოლოდ იმ პირისთვის, რომელიც პასუხისმგებელია ბენეფიციართა მედიკამენტებით უზრუნველყოფაზე;  დაცულია ბენეფიციართა პირადი ნივთების ხელშეუხებლობა; 

· თითოეულ აბაზანა-საპირფარეშოში არის ჰიგიენური დანიშნულების ნივთები; 
· ნაგავი ინახება დახურულ კონტეინერში,  სპეციალურად ამისთვის გამოყოფილ ადგილას, ნაგვის გატანა ხდება რეგულარულად; 

მუხლი 16. მოთხოვნები პერსონალის მიმართ
· მომსახურებაში შესაბამისობაშია აღმზრდელთა და ბენეფიცართა თანაფარდობა;

· მომსახურებაში ირცხება შვიდი ბენეფიცარი, რომლებსაც ზრუნვა-მეთვალყურეობას უწევენ კვირის განმავლობაში  ძირითადი აღმზრდელები (დედობილ-მამობილი), ხოლო შაბათ-კვირას ჩამნაცვლებელი (დეიდა-ბიძია); 
· მომსახურებაში ჩართულ ძირითად  აღმზრდელების ინფორმაციით, მათ გავლილი აქვს საქართველოს შრომის, ჯანმრთელობისა და სოციალური დაცვის სამინისტროს ინიციატივით შემუშავებული სატრენინგო კურსი (მომსახურებაში სახეზე არ არის თანამშრომელთა პირადი საქმეები, ვერ მოხერხდა მისი გაცნობა);
· ამ ეტაპზე არ არის უზრუნველყოფილი თანამშრომელთა პროფესიული განვითარების შესაძლებლობა და რეგულარული ზედამხედველობა, მათთვის სათანადო პროფესიული კონსულტაციის გაწევის მიზნით. აღსანიშნავია, რომ ძირითადი აღმზრდელები სათანადოდ არ არინ ინფორმირებული „ტექნიკური რეგლამენტი - ბავშვზე ზრუნვის სტანდარტებში“ ცალკეული მუხლების შესაბამისი მომსახურების მიწოდების შესახებ;
რეკომენდაცია
· მომსახურებამ უზრუნველყოს პერსონალის რეგულარული ზედამხედველობა და მათთვის პროფესიული განვითარების შესაძლებლობა; 
მონიტორინგის შედეგების გათვალისწინებით, მომსახურებას მიეცეს შემდეგი რეკომენდაციები:
1. მომსახურებამ უზურუნველყოს სააღმზრდელო პროგრამის შედგენა ,,ტექნიკური რეგლამენტი - ,,ბავშვზე ზრუნვის სტანდარტებით“ დადგენილი ნორმების გათვალისწინებით, რომელშიც გაწერილი იქნება შემდეგი ინფორმაცია: აღზრდის მეთოდიკა და დღის წესრიგი

2. მომსახურებამ უზრუნველყოს დეტალური საინფორმაციო ფურცლის არსებობა ,,ტექნიკური რეგლამენტი - ბავშვზე ზრუნვის სტანდარტების“ გათვალისწინებით. აღნიშნული დოკუმენტი დეტალურად შეიცავდეს დანართიN1.1-ით განსაზღვრულ ინფორმაციას

3. მომსახურებამ უზრუნველყოს შინაგანაწესის შედგენა ,,ტექნიკური რეგლამენტი - ,,ბავშვზე ზრუნვის სტანდარტებით“ დადგენილი ნორმების გათვალისწინებით, რომელშიც დეტალურად იქნება გაწერილი შემდეგი ინფორმაცია: ბენეფიციართა მხრიდან სოციალურად მიუღებელი ქცევების მართვის მეთოდები; უკუკავშირისა და გაპროტესტების პროცედურები; ინფექციური დაავადებების თავიდან აცილების მიზნით შემუშავებული მექანიზმები; კონფიდენციალურობის დაცვის საკითხები; თანამშრომლების, მოხალისეებისა და პრაქტიკაზე მყოფი სტუდენტების ქცევის წესები
4. მომსახურებამ უზრუნველყოს აზრის გამოხატვის, უბედური შემთხვევებისა და ძალადობის ფაქტების პასუხად გატარებული ადექვატური ღონისძიებების წერილობითი აღრიცხვისთვის - სპეციალური ჟურნალების წარმოება
5. მომსახურებამ უზრუნველყოს თანამშრომელთა კვალიფიკაციის დამადასტურებელი დოკუმენტაციის, მათთან საქართველოს კანონმდებლობით დადგენილი წესით გაფორმებული ხელშეკრულებებისა და სამუშაოს აღწერილობების ადგილზე არსებობა 
6. მომსახურებამ უზრუნველყოს ა) პირის სპეციალიზებულ დაწესებულებაში მოთავსება/გაყვანისა და ბ) დროებითი გაყვანის აღრიცხვის ჟურნალების წარმოება - ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“, საქართველოს შრომის, ჯანმრთელობისა და სოციალური დაცვის მინისტრის ბრძანება N52/ნ-ის შესაბამისად
7. მომსახურებამ უზრუნველყოს მომსახურების ინდივიდუალური გეგმების შედგენა/წარმოება, სოციალური მუშაკების მიერ შედგენილი განვითარების ინდივიდუალუ გეგმებზე დაფუძნებით
8. მომსახურებამ უზურუნველყოს ბენეფიციართა მომსახურების ინდივიდუალურ გეგმებში რელევანტური მიზნების ასახვა, აღსაზრდელთა ჭეშმარიტი ინეტერსების გათვალისწინებით, აღნიშნული გეგმების გადასინჯვა და ახალი მიზნების დასახვა
9. მომსახურების მულტიდისციპლინარულმა გუნდმა მომსახურების ინდივიდუალური გეგმების შედეგნა/გადასიჯვისას, უზურნველყოს ბენეფიციართა და მათი კანონიერი წარმომადგენლების ჩართვა და ინფორმირება
10. მომსახურებამ უზრუნველყოს ბიბლიოთეკის განახლება, მრავალფეროვანი მხატვრული ლიტერატურით შევსება
11.  მომსახურებამ უზრუნველყოს დამატებითი ტრენინგის/შეხვედრის დაგეგმვა/განხორციელება, სადაც კომპეტენტური პირი, ბენეფიცარებს დეტალურად გააცნობს „ბავშვის უფლებათა კონვენციით” გათვალისწინებულ უფლებებსა და მოვალეობებს, მათი სამოქალაქო ცნობიერების ამაღლების მიზნით
12. მომსახურებამ უზრუნველყოს ანონიმური უკუკავშირის გამოხატვის შესაძლებლობა - ბენეფიციარის, მისი კანონიერი წარმომადგენლისა და ოჯახის წევრის მხირდან
13. მომსახურებამ უზრუნველყოს  საქართველოში მოქმედ კანონმდებლობას ძალადობის შესახებ („ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ” საქართველოს კანონი, „ბავშვთა დაცვის მიმართვიანობის (რეფერირების) პროცედურების დამტკიცების შესახებ” შრომის, ჯანმრთელობისა და სოციალური დაცვის მინისტრის, შინაგან საქმეთა მინისტრისა და განათლებისა და მეცნიერების მინისტრის 2010/31/05 ერთობლივი ბრძანება N152/ნ – N496 – N45/ნ), აღნიშნული დოკუმენტი მომსახურებაში  არსებობა და გაცნობა

14. მომსახურებამ და სოციალურმა მუშაკმა უზრუნველყონ ერთ-ერთი ბენეფიციარისათვის ფსიქოლოგის შეცვლა, აღსაზრდელისა და არსებული მდომარეობის გათვალისწინებით და სექსუალური ორიენტაციისა და იდენტობის  განსაზღვრის მიზნით
15. მომსახურების მიერ, გამკაცრდეს ბენეფიციარზე კონტროლის მექანიზმი და შემუშავდეს ქცევის მართვის მეთოდები, ბავშვთა პროსტიტუციის თავიდან აცილების მიზნით
16. მომსახურებამ უზრუნველყოს სამზარეულო გარნიტურის  (კარადები, სველი წერტილი) და ასევე საძინებლებში განთავსებული ავეჯის შეკეთება/გაახლება
17. მომსახურებამ უზრუნველყოს ტუალეტში ამორტიზებული  უნიტაზის, შეკეთება/გაახლება
18. მომსახურებამ უზრუნველყოს პერსონალის რეგულარული, უწყვეტი ზედამხედველობა და მათთვის პროფესიული განვითარების შესაძლებლობა
მიზანშეწონილია, ანგარიშში გაწერილი  N1; 2; 4; 5; 6; 12; 13; 14; 15; 17; 18; რეკომენდაციები მომსახურების მიერ შესრულდეს ანგარიშის მიღებისთანავე, რეკომენდაციები N 3; 7; 8; 9; 11; მიმდინარე წლის 15 ივლისამდე, ხოლო  რეკომენდაციები N 10; 16;  2015 წლის 31დეკემბრამდე.
მომსახურების მიმწოდებელი ვალდებულია, არაუგვიანეს  2015 წლის 1 5 ივლისისა,  და 2015 წლის 31 დეკემბრისა  შესრულებული რეკომენდაციების შესახებ ინფორმაცია  წერილობით აცნობოს საქართველოს შრომის, ჯანმრთელობისა და სოციალური დაცვის სამინისტროს.

წინააღმდეგ შემთხვევაში გატარდება კანონით განსაზღვული ღონისძიებები.

